
Deputacién
DA CORUNA

MIGUEL IGLESIAS MARTINEZ, secretario xeral da Deputacién Provincial da Corufia.

CERTIFICA: Que o PLENO DA CORPORACION da Deputacion Provincial de A Corufia, na sesion
ordinaria celebrada o 31 de xullo de 2026, adoptou o seguinte acordo:

27. Aprobacion da formalizacion dun convenio administrativo de colaboracion entre a
Deputacion Provincial da Corufia e a ASOCIACION CENTRO BETANZOS EN BOS AIRES para
financiar a MODERNIZACION TECNOLOXICA DA RADIO ENXEBRE DO CENTRO DE BETANZOS
DE BOS AIRES (ARXENTINA).

1. Levantar o reparo emitido pola Intervencién da Deputacion da Corufia no seu informe con
data 21 de xullo de 2026 conforme o artigo 217 do texto refundido da Lei Reguladora das
Facendas Locais aprobado polo Real Decreto 2/2004, de 5 de marzo.

2. Exceptuar para o presente convenio os principios de concorrencia, publicidade, igualdade e
non discriminacion na tramitacion do presente expediente, dada a existencia de causas
excepcionais que xustifican a concesion dunha subvenciéon nominativa, por existir razéns
suficientes de interese publico, social, econémico ou humanitario. Estes principios atépanse
recollido nos artigos 22.2 da Lei xeral de subvenciéns e 65 a 67 do seu regulamento.

3. Aprobar a concesiéon da subvencidon nominativa por importe de 12.623,38 € & Asociacion
Centro Betanzos en Buenos Aires NIF TO00000005 para financiar a Modernizacion
tecnoloxica da Radio Enxebre do Centro de Betanzos de Bos Aires (Arxentina), cun
orzamento subvencionado de 15.779,22 €, de acordo co texto do convenio que se achega.

4. Imputar o gasto con cargo & aplicacion orzamentaria 0520/23132/781 do vixente orzamento
xeral.

5. Aprobar o texto do convenio que se recolle a continuacion.

6. Publicar a concesion da subvencion directa na BDNS e notificar ao interesado.

Nimero /2026

CONVENIO DE COLABORACION ENTRE A DEPUTACION PROVINCIAL DA CORUNA E O
CENTRO DE BETANZOS DE BUENOS AIRES PARA FINANCIAR O PROXECTO
“MODERNIZACION TECNOLOXICA DA RADIO ENXEBRE DO CENTRO DE BETANZOS DE BOS
AIRES (ARXENTINA)”



Na Corufia,a de de na sede da Deputacién Provincial da Corufia

REUNIDOS
Dunha parte, , en representacion da
Deputacion Provincial da Corufia, e
Doutra parte, , en representacion da Centro de

Betanzos de Buenos Aires

Actuando no exercicio dos seus respectivos cargos € na representacion que ostentan, e
recofiecéndose reciprocamente capacidade para obrigarse nos termos deste documento.

MANIFESTAN

A Deputacion da Corufia é unha entidade publica local de ambito provincial que ten como fins propios
e especificos garantir os principios de solidariedade e equilibrio intermunicipais, entre cuxas
competencias esta a de cooperacion no fomento do desenvolvemento econémico e social e, en
xeral, o fomento e administracion dos intereses peculiares da provincia.

A Asociacion Centro de Betanzos de Buenos Aires, fundada en 1905, é unha das institucions mais
representativas e con maior traxectoria da diaspora galega en Arxentina, dedicada a manter vivos 0s
lazos co municipio de Betanzos mediante a preservacion da suUa cultura, tradicibns e memoria
historica. Ao longo de mais dun siglo de traxectoria, esta institucion fomentou unha profunda
cohesion social e diplomacia cultural na Cidade Autonoma de Bos Aires, convertindose nun punto de
encontro intergeneracional onde a colectividade galega e os seus descendentes celebras as suas
raices a través de actividades emblematicas como as festividades tradicionais de San Roque e Os
Caneiros.

A Radio Enxebre € a voz oficial do Centro de Betanzos e un pilar fundamental para a difusién da
cultura galega en Arxentina. Esta radio naceu co obxectivo de mater vivo o vinculo emocional dos
emigrantes e os seus descendentes coas sUas raices, ofrecendo unha programacién que combina
musica folclérica, noticias de Galicia e actualidade da colectividade en Bos Aires.

Os cidadans da provincia da Corufia e as instituciéns que a representan deben manter unha estreita
relacion solidaria con aqueles dos seus concidadans que por diversas circunstancias se atopan
afastados da suUa terra, organizados a través de fundaciéns que, en moitos casos, son o Unico
vinculo de unién que os galegos e galegas do exterior mantefien coa sUa terra de orixe e que, como
neste caso, contribllen ao mantemento dos lazos culturais.

Sendo finalidade comin a ambas as duas entidades a pervivencia das entidades asociativas
galegas, co afan de axudar e mellorar a cualidade de vida dos galegos no exterior, de mellorar a
divulgacién dos valores culturais galegos, e estimando conveniente a realizacion de actuacions que
impliquen garantir o mantemento de vinculos coa comunidade galega no exterior, acordan a sinatura
do presente convenio de colaboracion, suxeito as seguintes clausulas:

CLAUSULAS

l.- OBXECTO

O presente convenio ten por obxecto establecer as bases de colaboraciéon entre a Deputacién da



Corufla e o Centro de Betanzos de Buenos Aires (en adiante, entidade beneficiaria) para o
cofinanciamento da “Modernizacion tecnoldxica da Radio Enxebre do Centro de Betanzos de Bos
Aires (Arxentina)”

Il. ORZAMENTO DE GASTOS DO INVESTIMENTO

O orzamento dos gastos dos investimentos do proxecto aludido no apartado anterior ascende a
15.779,22 €, e 0 seu desglose é o seguinte:

CONCEPTO IMPORTE

Sistema audiovisual 5.194,81 §
lluminacién 1.298,70 €
Computadoras 3.246,75 €
Audio 2.597,40 €
Pantalla 1.168,83 §
Infraestrutura 1.298,70 €
Instalaciéns e posta en marcha 974,03 §

TOTAL ORZAMENTO 15.779,22 €

li.- FINANCIAMENTO PROVINCIAL E OUTROS INGRESOS QUE SE OBTENAN OU APORTEN
PARA A MESMA FINALIDADE

1. A Deputacion da Corufia contribuira ao financiamento do proxecto, tal como se define na clausula
primeira, cunha achega maxima de 12.623,38 €, que equivale ao 80,00 % de coeficiente de
financiamento.

2. No caso de que os gastos xustificados non acadasen os importes totais previstos na clausula
segunda, a Deputacién sO achegara o importe que represente a porcentaxe do coeficiente de
financiamento (80,00 %) da cantidade efectivamente xustificada. A contia restante, ata acadar o
importe total do orzamento da actividade, esta financiado con cargo a recursos propios ou alleos,
acreditando a entidade beneficiaria que ten consignado o crédito adecuado e suficiente para imputar
a totalidade do gasto imputable & entidade.

3. Agora ben, se as cantidades xustificadas resultan inferiores ao 75 % do orzamento previsto na
clausula Il, entenderase que a finalidade basica da subvencién non foi cumprida e perderase o
dereito ao cobro da mesma.

4. O importe do financiamento provincial farase efectivo con cargo & partida 0520/23132/781, do
orzamento xeral para o 2026, na que a Intervencion provincial ten certificado que existe crédito
dabondo sobre a que se ten contabilizado a correspondente retencion de crédito.

4. A achega provincial € compatible coa percepcion doutras subvencions ou axudas, publicas ou
privadas, que a entidade beneficiaria obtefia para a mesma finalidade, sempre que o seu importe,
Xuntamente co da subvencion provincial, non supere en ningln caso o importe total do gasto
efectivamente xustificado.

5. No caso de que a concorrencia de axudas ou subvencidns supere importe do gasto efectivamente
xustificado, minorarase a aportacién provincial no importe necesario para darlle estricto cumprimento
ao apartado anterior.

IV. CONTRATACION E EXECUCION

1. O outorgamento dos contratos de servizos, asistencia ou subministros necesarios para a execucion



do obxecto do convenio corresponderalle a entidade beneficiaria.

Poderase contratar os investimentos subvencionados con personas ou entidades vinculadas &
beneficiaria cumprindo os seguintes requisitos:

a. Presentacion no momento da solicitude de autorizacion de execucién parcial do obxecto da
subvencién con persoas vinculadas a entidade. No caso de non estar prevista a operacion vinculada
no momento da solicitude, podera presentarse con caracter previo a contratacion da prestacién coa
persoa vinculada.

b. Que se obtefia a previa autorizacion expresa da Deputacion.

c. Que o importe subvencionable non exceda do coste incorrido pola entidade vinculada. A
acreditaciébn do coste se realizara na xustificacion nos mesmos termos establecidos para a
acreditacién dos gastos da entidade beneficiaria.

d. Que a contratacion de actividades e servizos con persoas vinculadas non supere o limite maximo
do 40 por cento do orzamento subvencionado que se ha de xustificar, sumando os importes de todos
0S contratos con persoas vinculadas.

Considérase que existe vinculacion coas persoas fisicas e xuridicas nas que concorra algunha das
circunstancias previstas no artigo 68.2 do RD 887/2006 polo que se aproba o Regulamento da lei
xeral de subvenciéns. Incliese como vinculacién aos ex-socios, e-administradores ou ex-membros da
Xunta Directiva durante 0s 2 anos seguintes ao seu cesamento.

No caso de servizos profesionais prestados polos socios baixo unha relacion laboral non dependente
gue se xustifiquen mediante unha factura para a retribucion dos seus servizos, considerarase
operacion vinculada.

2. Se o importe dalgunha das prestaciéns supera 15.000,00 euros, con caracter previo & contratacion,
a entidade beneficiaria debera solicitar polo menos tres orzamentos a distintos provedores. Entre as
ofertas recibidas deberase elixir unha delas de acordo con criterios de eficiencia e economia,
debendo xustificarse expresamente nunha memoria a eleccién cando non recaia sobre a oferta mais
vantaxosa economicamente.

3. No caso de que a entidade beneficiaria tramite e aprobe algunha modificacion do proxecto
inicialmente aprobado, asi como do contrato adxudicado, debera remitir & Deputacion un exemplar do
Proxecto modificado, achegando co mesmo os informes emitidos e a certificacion do correspondente
acordo.

V. PUBLICIDADE DO FINANCIAMENTO PROVINCIAL
1. Na publicidade pola que se dea a cofiecer a realizacion do proxecto, ben sexa por medios escritos,

radiofénicos, audiovisuais ou internet, deberase facer constar sempre o financiamento da Deputacion
Provincial da Corufia.

2. Adquirido os bens, a entidade beneficiaria debera pofier un cartel en lugar visible da sala de xeito
gue se deixe constancia da data de adquisicion e do financiamento e logotipo provincial. O texto
estara redactado en galego.

3. Coa memoria e conta xustificativa achegaranse documentos que acrediten o cumprimento desta
obriga da entidade beneficiaria.
VI. XUSTIFICACION NECESARIA PARA RECIBIR A ACHEGA PROVINCIAL

A achega da Deputacion seralle abonada & entidade beneficiaria unha vez que se presente a seguinte
documentacion:

a. Memoria da actuacion, subscrita polo representante legal da entidade beneficiaria, xustificativa do
cumprimento das condiciéns impostas neste convenio, coa indicacion da adquisicion realizada e dos



resultados obtidos.

b. Certificacién clasificada dos gastos realizados, no que se indiquen os acredores co seu NIF, os
documentos xustificativos, os importes e, no seu caso, datas de pago. Tamén se indicaran as
desviaciéns con respecto ao orzamento detallado na clausula II.

Con esta relacion achegaranse os orixinais ou copias debidamente compulsadas das facturas e
demais xustificantes de gasto. No caso de que se presenten copias compulsadas, con caracter
previo & compulsa debera estenderse unha dilixencia sobre o orixinal na que se deixe constancia de
gue foi presentada como xustificante de gasto para o cobro dunha subvencién outorgada pola
Deputacion da Corufia.

Os gastos e as correspondentes facturas referiranse exclusivamente a adquisicion realizada
durante o presente ano.

c. Certificacidbn da aprobacién das facturas e demais documentos xustificativos polo 6rgano
competente.

d. Acreditacién do cumprimento das obrigas tributarias e coa Seguridade Social, segundo o previsto
na clausula oitava.

e. Declaracion de todos os ingresos de natureza publica ou privada obtidos para a mesma finalidade,
con indicacién do seu importe e procedencia, asi como dos propios ingresos que xere a actividade
subvencionada ou, pola contra, manifestacién de que non se obtiveron outros ingresos para mesma
finalidade, asinada polas persoas que exerzan a responsabilidade de tesouraria e a representacion
legal da entidade.

f. Acreditacién do cumprimento da obriga de facer constar a colaboracién da Deputacion da Corufia
en toda a informacién (impresa, informatica ou audiovisual) que fixera da adquisicion subvencionada
e do cartel, tal como figura disposto na clausua V.-2 de publicidade.

0. Reportaxe fotogréafica dos investimentos realizados.
h. Acta de recepcién escaneada ou albaran de entrega.
i. Certificacion do acordo da incorporacién dos bens adquiridos ao inventario de bens da entidade.

j- Declaracion da adscricién dos bens adquiridos a finalidade para a cal se outorgou a subvencién
durante un periodo minimo de dous anos.

2. Para os efectos de cuantificar o gasto subvencionable xustificado en moeda distinta ao euro, o
Servizo de desenvolvemento territorial, sectores produtivos, emprego sostible e transicién ecoldxica
determinard o tipo de cambio oficial aplicable, tendo en conta os métodos contables xeralmente
admitidos. Todos os pagamentos que realice a Deputacion seran en moeda euro.

VIIl. TERMO PARA A REALIZACION DO INVESTIMENTO E PRAZO DE XUSTIFICACION

1. Os investimentos que son obxecto de financiamento provincial, tal como estan descritas na
clausula primeira, deberan estar realizadas entre o 01 de xaneiro de 2026 e o 31 de decembro de
2026.

2. Unha vez rematados os investimentos, a entidade beneficiaria debera presentar a xustificacion
documental a que se refire a clausula sexta antes do vencemento do periodo de vixencia do convenio
establecido na clausula XIlI.

3. De conformidade co disposto no artigo 70.3 do Regulamento da Lei de subvenciéns (Real decreto
887/2006, do 21 de xullo), transcorrido este derradeiro prazo sen que se tefia recibido xustificacion
ningunha, a Unidade xestora remitiralle un requirimento & entidade beneficiaria para que a presente
no prazo improrrogable de quince dias.

A falta de xustificacion da subvencién neste prazo excepcional conlevara a perda da subvencién e
demais responsabilidades previstas neste convenio e na lexislacion aplicable ao respecto. Ainda asi,



a presentacion da xustificacion neste prazo adicional non eximira a entidade beneficiaria da sancion
gue, de conformidade co disposto na Lei de subvencions e na Ordenanza Xeral de Subvencions e
Transferencias da Deputacion, lle poida corresponder.

4. O aboamento da subvencion materializarase mediante ingreso na conta da entidade financeira
indicada pola entidade beneficiaria na documentacion presentada.

VIIl. ACREDITACION DO CUMPRIMENTO DAS OBRIGAS TRIBUTARIAS E COA SEGURIDADE
SOCIAL

1. A entidade beneficiaria debera estar ao dia, con caracter previo & sinatura deste convenio, e logo,
con caracter previo ao pagamento da subvencién, no cumprimento das obrigas tributarias coa
Administracién do Estado, coa Comunidade autbnoma, coa Deputacion Provincial da Corufia, e coa
Seguridade Social.

2. A acreditacibon do cumprimento de ditas obrigas podera realizarse mediante declaracion
responsdbel expedida autorizada polo 6rgano competente, mediante a presentacién dos
correspondentes certificado ou ben autorizando & Deputacién a que obtefia telematicamente os
correspondentes certificados.

3. A acreditacion do cumprimento das obrigas tributarias coa Deputacién Provincial determinarase de
oficio por ésta.

IX.- DESTINO E MANEXO DOS FONDOS RECIBIDOS

1. A entidade beneficiaria destinara os fondos recibidos ao pagamento dos xustificantes de gasto
presentados.

2. Co fin de garantir un axeitado control da aplicacién dos fondos, o pagamento debera quedar
acreditado documentalmente mediante a utilizacién de transferencia bancaria, tarxeta de débito ou
crédito, cheque nominativo ou calquera outro medio que deixe constancia da data de pago e da
identidade do perceptor; s6 excepcionalmente se podera realizar o pago en metalico para gastos de
ata 150,00 €, nos que non resulte posible a utilizacién dun dos medios anteriormente indicados.

3. Sen prexuizo dos libros e rexistros contables que as normas xerais ou sectoriais lle poidan impor, a
entidade beneficiaria debera contar alomenos cun rexistro cronoléxico de cobros e pagamentos nos
qgue se incltan, entre outros, os relativos aos gastos xustificados e aos ingresos declarados con
respecto a esta subvencion.

X. CONTROL FINANCEIRO DA DEPUTACION E DOS ORGANOS DE CONTROL EXTERNO

1. Consonte ao disposto nos artigos 44 e seguintes da Lei 38/2003, de 17 de novembro, xeral de
subvencidns, e nos artigos 41 e seguintes da Lei 9/2007, de 13 de xufio, de subvenciéns de Galicia, a
entidade beneficiaria podera ser escolleito pola Intervencién provincial para a realizaciéon dun control
financeiro sobre a subvencion pagada, co fin de acreditar a efectiva aplicacién dos fondos a finalidade
para a que foron concedidos, o correcto financiamento da actividade e o cumprimento de tédalas
demais obrigas formais e materiais que lle imp6n o presente convenio de colaboracion.

2. Asemade, de acordo co previsto na lei 6/1985, de 24 de xufio, do Consello de Contas de Galicia, a
entidade beneficiaria queda sometido aos procedementos de fiscalizacion que leven a cabo o
Consello de Contas de Galicia ou, no seu caso, segundo o previsto na Lei organica 2/1982, de 12 de
maio, aos procedementos de enxuiciamento contable que poida incoar o Tribunal de Contas, e a
calquera outro 6rgano de control, nacional ou europeo.

XI. REINTEGRO, INFRACCIONS E SANCIONS

1. O incumprimento dalgunha das clausulas previstas no presente convenio de colaboracién podera
conlevar a obriga de reintegro parcial ou total dos fondos recibidos, asi como ao pago dos xuros de
demora que se devenguen desde o dia no que se realizou o pago ata 0 momento no que se acorde a
procedencia do reintegro. O procedemento de reintegro iniciarase de oficio na sta tramitacion



seguirase o disposto nos artigos 41 e seguintes da Lei 38/2003, de 17 de novembro, Xeral de
subvenciéns e nos artigos 91 e seguintes do seu Regulamento (R.D. 887/2006, do 21 de xullo),
dandolle en todo caso audiencia ao interesado.

2.- Sen prexuizo do anterior, o incumplimiento también podera ser constitutivo dalgunha
das infracciéns tipificadas na Lei 38/2003, de 17 de novembro, ou na Lei 9/2007, de 13 de
xufio, de subvenciéns de Galicia, sendo de aplicacién o cadro de sanciéns previsto nas
normas citadas e na Ordenanza provincial xeral de subvencidons e transferencias (BOP n2
36, do 24 de febreiro de 2021).

3.- Para os supostos de retraso na realizaciéon dos investimentos ou na presentacién da
xustificacién estarase ao disposto na Ordenanza provincial xeral de subvenciéns e
transferencias (BOP n2 36, do 24 de febreiro de 2021).

XIl. INCORPORACION AO REXISTRO PUBLICO DE SUBVENCIONS E PUBLICIDADE DA
SUBVENCION CONCEDIDA

1. No cumprimento do disposto no artigo 20.1 da Lei 38/2003, xeral de subvencions, e demais
normativa de desenvolvemento, os datos da subvencion concedida e a identificacion da entidade
beneficiaria seran remitidas & Intervencion Xeral do Estado, para que sexan incorporados & Base de
Datos Nacional de Subvencions, coa exclusiva finalidade prevista en dito precepto.

2. Asemade, no cumprimento do disposto no artigo 16.3 da Lei 9/2007, de 13 de xufio, de
subvencions de Galicia, a Deputacion remitiralle a mesma informacion & Conselleria de Economia y
Facenda, co fin de que a incorpore ao rexistro publico de axudas, subvenciéons e convenios da
Comunidade Autonoma de Galicia.

3. Un exemplar deste convenio, debidamente asinado, sera incorporado ao rexistro de convenios que
depende do Servizo de Contratacion da Deputacion.

XIil. VIXENCIA DO CONVENIO, PRORROGA OU MODIFICACION

1. O prazo de vixencia do presente convenio finalizard o 30 de outubro de 2027 e tera efectos
retroactivos, polo que os investimentos contemplados nel poderan terse realizado dende o 01 de
xaneiro de 2026.

2. Para o caso de que a entidade beneficiaria non poda executar o investimento ou presentar a
xustificacion antes do 30 de outubro de 2027, deber& solicitar antes desta data, a prérroga do prazo
inicial de xustificacion, achegando unha solicitude motivada, co fin de que a Deputacién poida
acreditar a existencia de crédito adecuado e suficiente para o pago que proceda, do importe
correctamente xustificado. Acreditada esta circunstancia, a Deputacion podera conceder a prérroga
solicitada, que en ningun caso podera exceder do 31 de decembro de 2027. A esta data, o convenio
guedara definitivamente extinguido, de xeito que a entidade beneficiaria perdera o dereito ao cobro do
importe correspondente & contia non xustificada a dita data.

3. Tamén, por acordo expreso de ambas as dlas partes e previos os informes da Unidade Xestora, do
Servizo de Contratacion, da Secretaria Xeral e da Intervencion Provincial da Deputacién, o convenio
podera ser obxecto de modificacion. En ningln caso, se podera modificar o convenio variando
substancialmente o obxecto da subvencién concedida e prevista nominativamente por acordo
plenario.

XIV. NATUREZA, INTERPRETACION, MODIFICACION E XURISDICION COMPETENTE

1. O presente convenio ten natureza administrativa e para resolver as dubidas que xurdan na
interpretacion das slUas clausulas aplicaranse as disposiciéns contidas na Lei 38/2003, de 18 de
novembro, xeral de subvenciéns, e na Lei 9/2007, de 13 de xufio, de subvencions de Galicia;
supletoriamente aplicarase a lexislacion de contratos do sector publico.

2. A interpretaciéon das dubidas e lagoas que poidan xurdir na aplicacion do presente convenio
corresponderalle ao Presidente da Deputacién, previos os informes preceptivos da Unidade xestora,



da Secretaria e da Intervencién provincial.

3. Corresponderalle aos érganos da xurisdicion contencioso-administrativa, segundo a distribucién de
competencias prevista na Lei 29/1998, de 13 de xullo, reguladora de dita xurisdicién, o cofiecemento
das cuestions litixiosas que poidan xurdir como consecuencia do presente convenio.

Faise constar que o presente convenio foi aprobado por acordo do Pleno Corporativo de data
de

E en proba de conformidade asinan por duplicado exemplar o presente convenio no lugar e data
indicados no encabezamento.

Pola Deputacion provincial da Corufia Por Centro de Betanzos de Bos Aires

Asdo: Asdo:

E para que conste e sen prexuizo dos termos da aprobaciéon da acta, segundo o disposto no artigo
206 do Regulamento de organizacion, funcionamento e réxime xuridico das Corporacions locais,
expido a presente de orde e co visto e prace do Sr. Presidente na Corufia.

O secretario xeral: Miguel Iglesias Martinez

O presidente: Valentin Gonzalez Formoso

